ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.Անհրաժեշտությունը
Որոշման նախագծի ընդունումը պայմանավորված է ոռոգման ոլորտում առաջնահերթ և հրատապ լուծում պահանջող աշխատանքների իրականացման անհրաժեշտությամբ, ինչպես նաև «Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ» միջոցառման վարկային համաձայնագրի պահանջներից և հանդիսանում է պարտադիր պայման՝ ծրագրի հետագա ընթացքն ապահովելու համար:

2.Ընթացիկ իրավիճակը և խնդիրները
1004-31009 աշխատանքներ
ՀՀ 2026 թվականի պետական բյուջեի «1004 Ոռոգման համակարգի առողջացում» ծրագրի «31009 Օրվա կարգավորման ջրավազանների կառուցում և վերակառուցում» միջոցառման շրջանակում ներկայում իրականացվում են 5 ՕԿՋ-ների շինարարական աշխատանքները։ Քանի որ ՕԿՋ-ների նախագծերը կազմվել են 2023 թվականին, և որից հետո ոռոգման որոշ համակարգերում իրականացված մի շարք ներդրումային ծրագրերի արդյունքում առաջացել են նախագծման փուլում առկա իրավիճակի փոփոխություններ, նախագծանախահաշվային փաստաթղթերում ևս որոշակի փոփոխություններ կատարելու անհրաժեշտություն է առաջացել, որն հետևանքով էլ առաջացել է լրացուցիչ ֆինանսական միջոցներ ներգրավելու կարիք։ ՀՀ Արարատի մարզի Արարատ համայնքի Արմաշի պոմպակայանի 3-րդ գոտու ՕԿՋ-ի նորոգման, ՀՀ Արարատի մարզի Արարատ համայնքի Արմաշի պոմպակայանի 4-րդ գոտու ՕԿՋ-ի կառուցման և Արազափ-1 պոմպակայանի շուրջ 20 հազ. խմ ծավալով ՕԿՋ-ի կառուցման աշխատանքների նախագծանախահաշվային փաստաթղթերի փոփոխությունները հաստատավել են փորձաքննություն իրականացրած կազմակերպության կողմից, իսկ ՀՀ Լոռու մարզի Սպիտակ համայնքի Խնկոյան բնակավայրի պոմպակայանի ՕԿՋ-ի հիմնանորոգման աշխատանքների նախագծանախահաշվային փաստաթղթերի փոփոխությունները (կապված համադրման արդյունքում որոշ աշխատանքների ծավալների ավելացման հետ) հաստատավել են կապալառու, տեխնիկական և հեղինակային հսկողություն իրականացնող կազմակերպությունների կողմից և հիմնավորված են համապատասխան փաստաթղթերով։ Վերը նշված փոփոխությունների արդյունքում չեն գերազանցվել ՀՀ կառավարության 04.05.2017թ․ 526-Ն որոշման հավելվածով հաստատված գնումների գործընթացի կազմակերպման կարգի 56-րդ կետի 2-րդ և 3-րդ ենթակետերով նախատեսված սահմանափակումները։ 
ՀՀ Լոռու մարզի Ալավերդի համայնքի Այգեհատ բնակավայրի (Արդվի) վարչական տարածքում 50 հազար խմ ծավալով ՕԿՋ-ի կառուցման շինարարական աշխատանքները և հեղինակային հսկողության ծառայությունների մատուցումը պայմանագրային պարտավորությունների շրջանակներում 2026 թվականին շարունակելու համար անհրաժեշտ է ներգրավել ֆինանսական միջոցներ։ Շինարարական աշխատանքների պայմանագրի ընդհանուր արժեքը կազմում է 557,352.0 հազ․ դրամ, որից 451,105.18 հազ․ դրամը վճարվել է 2025 թվականին, իսկ հեղինակային հսկողության ծառայությունների մատուցման պայմանագրի 3,720.0 հազ. դրամ արժեքի դիմաց դեռևս վճարումներ չեն կատարվել։
ՀՀ Լոռու մարզի Սպիտակ համայնքի Ջրաշենի պոմպակայանի 3.0 հազ․ խմ ծավալով ՕԿՋ-ի նորոգման աշխատանքների համար 2026 թվականի պետական բյուջեով նախատեսված է 29,046.8 հազ. դրամ գումար, սակայն կապալառու կազմակերպության հետ պայմանագիրը կնքվել է 39,300.0 հազ. դրամ արժեքով, և հետևաբար անհրաժեշտ է ներգրավել ևս 10,253.2 հազ. դրամ։
	Հ/Հ
	ՕԿՋ-ի անվանումը
	Ծավալը (հազ. խմ)
	Ընդամենը տվյալ աշխատանքի կամ ծառայության համար (հազ. դրամ)
	Պայմանագրային հարաբերությունների շարունակության համար անհրաժեշտ ֆինանսական միջոցներ
	Անհրաժեշտ լրացուցիչ ֆինանսական միջոցների չափը (հազ. դրամ)
	Ավելացումը տոկոսային արտահայտությամբ

	1
	ՀՀ Արարատի մարզի Արարատ համայնքի Արմաշի պոմպակայանի 3-րդ գոտու ՕԿՋ-ի նորոգում /ՋԿ-ԲՄԱՇՁԲ-25/2-Ա/
	6.0
	40,800.0
	-
	3,049.501
	7.5%

	2
	ՀՀ Արարատի մարզի Արարատ համայնքի Արմաշի պոմպակայանի 4-րդ գոտու ՕԿՋ-ի կառուցում /ՋԿ-ԲՄԱՇՁԲ-25/2-Ա/
	10.0
	49,200.0
	-
	1,257.585
	2.5%

	3
	ՀՀ Լոռու մարզի Սպիտակ համայնքի Խնկոյան բնակավայրի պոմպակայանի ՕԿՋ-ի հիմնանորոգում /ՋԿ-ԲՄԱՇՁԲ-25/2-Ա-2/
	20.0
	159,720,0
	-
	7,640.367
	4.8%

	4
	Արազափ-1 պոմպակայանի շուրջ 20 հազ. խմ ծավալով ՕԿՋ-ի կառուցում /ՋԿ-ԲՄԱՇՁԲ-25/2-Ա/
	17.0
	102,960.0
	-
	737.288
	2.1%

	5
	ՀՀ Լոռու մարզի Ալավերդի համայնքի Այգեհատ բնակավայրի (Արդվի) վարչական տարածքում 50 հազար խմ ծավալով ՕԿՋ-ի կառուցում /ՋԿ-ԲՄԱՇՁԲ-25/2-Ա-1/
	50.0
	557,352.0
	106,246,82
	-
	-

	5.1
	ՀՀ Լոռու մարզի Ալավերդի համայնքի Այգեհատ բնակավայրի (Արդվի) վարչական տարածքում 50 հազար խմ ծավալով ՕԿՋ-ի կառուցման աշխատանքների հեղինակային հսկողության ծառայություններ
	
	3,720.0
	3,720.0
	-
	-

	6
	[bookmark: _Hlk217314962][bookmark: _Hlk219912202]ՀՀ Լոռու մարզի Սպիտակ համայնքի Ջրաշենի պոմպակայանի  3.0 հազ․ խմ ծավալով ՕԿՋ-ի նորոգում /ՋԿ-ՀՄԱԱՇՁԲ-25/10-Ա/
	3.0
	39,300.0
	10,253.2
	-
	-

	
	Ընդամենը
	
	
	120,220.02
	12,684․741
	



1004-31009 նախագծեր
«Օրվա կարգավորման ջրավազանների կառուցում և վերակառուցում» միջոցառման շրջանակներում 2026 թվականի պետական բյուջեով նախատեսված և առաջիկայում նախատեսվող աշխատանքների մեկնարկները սահուն կազմակերպելու համար անհարժեշտություն է առաջացել տվյալ աշխատաքների նախագծման թույլտվությունները (ճարտարապետահատակագծային առաջադրանքները) թարմացնել (նորը ստանալ), քանի որ ժամկետները լրացել են։ ՕԿՋ–ների նախագծերը հիմնականում ձեռք են բերվել 2023 թվականի ընթացքում և 2024 թվականին ուղարկվել են ՀՀ քաղաքաշինության կոմիտե՝ պետական համալիր փորձաքննություն ստանալու նպատակով։ 2024-2025 թվականներին տարբեր պատճառներով դրական եզրակացություն չստացած նախագծանախահաշվային փաստաթղթերի փաթեթները վերադարձվել են Ջրային կոմիտե՝ լրամշակման։ Ներկայում Ջրային կոմիտեն տարբեր համայնքների հետ աշխատում է ՀՀ Քաղաքաշինության կոմիտեի և այլ գերատեսչությունների կողմից ներկայացված դիտողությունների և թերությունների շտկման ուղղությամբ (հողերի նպատակային նշանակությունների փոփոխում, սեփականության վկայականների ստացում, չափագրման տվյալների ճշգրտում, ժամկետները լրացած նախագծման թույլտվությունների թարմացում և այլն), որպեսզի լրամշակված փաթեթները նորից ուղարկվեն պետական համալիր փորձաքննության։ Նախագծման թույլտվությունները թարմացնելուց հետո նախատեսվում է նաև նախագծանախահաշվային փաստաթղթերը կրկնակի փորձաքննության ուղարկելլ, քանի որ առանց դրանց հնարավոր չէ ապահովել համալիր փորձաքննության դրական եզրակացություն։ Անհրաժեշտ է կրկնակի փորձաքննել բոլոր այն նախագծերը, որոնք նորից ուղարկվելու են ՀՀ քաղաքաշինության կոմիտե՝ պետական համալիր փորձաքննության ստացման նպատակով։
Աղյուսակ 2-ով ներկայացվում է թվով 7 ՕԿՋ-ների ցանկը, որոնց համար անհրաժեշտ է ներգրավել լրացուցիչ ֆինանսական միջոցներ և իրականացնել 7 ՕԿՋ-ների նախագծանախահաշվային փաստաթղթերի քաղաքաշինական պարզ փորձաքննության (կրկնակի փորձաքննություն) ծառայությունների ձեռքբերում։
Աղյուսակ 2 
	Հ/Հ
	ՕԿՋ-ի անվանումը
	Ծավալը (հազ. խմ)
	Նախագծանախահաշվային փաստաթղթերի ձեռքբերման ծառայության արժեքները
	[bookmark: _GoBack]ՀՀ կառավարության 17.10.2024թ․ թիվ 1656-Ն որոշման Հավելվածի 4-րդ աղյուսակով սահմանված գործակիցների կիրառման արդյունքում ստացվող փորձաքննության արժեքները (k=0.2 գործակիցը կիրառելուց հետո)

	1
	Ոսկեպար-Բաղանիս-Ոսկեվան-Կոթի ինքնահոս ջրագծի վրա՝ Բաղանիս-Ոսկեվան № 2 նախկին պոմպակայանի տարածքում, մինչև 8 հազ.խմ ծավալով ՕԿՋ-ի կառուցում
	8.0
	8,750.0
	157.5

	2
	Արզնի-Շամիրամ 2-րդ հերթի ջրանցքի վերջնամասում գտնվող, Ներքին Բազմաբերդի պոմպակայանի ջրընդունիչ ավազան հանդիսացող 24 հազ․խմ ծավալով ՕԿՋ-ի հիմնանորոգում
	24.0
	8,750.0
	157.5

	3
	Ելփինի պոմպակայանի մինչև 1,0 հազ․խմ ծավալով ՕԿՋ-ի կառուցում
	1.0
	5,220.0
	94.0

	4
	Զանգակատուն-Պարույր Սևակ ինքնահոս ջրագծի վրա մինչև 100 հազ․խմ ծավալով ՕԿՋ-ի կառուցում
	56.0
	5,220.0
	94.0

	5
	Խաչիկի 2-րդ աստիճանի պոմպակայանի 1,3 հազ․խմ ծավալով ՕԿՋ-ի վերակառուցում
	1.3
	5,220.0
	94.0

	6
	Թալինի 3-րդ հերթի ջրանցքի վերջնամասում գտնվող Դաշտադեմի պոմպակայան ջրընդունիչ ավազանի ծավալի մինչև 7 հազ., խմ-ով կառուցում
	7.0
	8,750.0
	157.5

	7
	Արին-Մալիշկա-Վայք ջրատարի վրա մոտ 8 հազ․ խմ ծավալով ՕԿՋ-ի կառուցմ
	8.0
	5,220.0
	94.0

	
	Ընդամենը
	105.3
	
	848.5


Այսպիսով, բոլոր 7 օբյեկտների նախագծանախահաշվային փաստաթղթերը կրկնակի փորձաքննության համար անհրաժեշտ է 848.5 հազար դրամ։ Ընդ որում, հաշվի առնելով, որ կրկնակի փորձաքննության ծառայություններն անհրաժեշտ է ձեռք բերել հնարավորինս շուտ՝ նշված ֆինանսական միջոցներն անհրաժեշտ է ներգրավել 2026 թվականի 2-րդ եռամսյակում։
1072-11007
«Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ»  միջոցառման շրջանակներում իրականացվող «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագիր» վարկային համաձայնագրով ամրագրված տեխնիկական աուդիտի 2024թ. 1-ին և 2-րդ կիսամյակների և 2025թ. ֆինանսական աուդիտի՝ «Գրանթ Թորնթոն» ՓԲԸ-ի կողմից հաշվետվությունները ներկայացվել են, սակայն, հաշվետվությունների ուսումնասիրության, դրանցում թերությունների շտկման երկար գործընթացով պայմանավորված, 2025 թվականին տեխնիկական աուդիտի գումար չի վճարվել։ Բանկի կողմից վճարման հաստատումը ստացվել է 03.02.2026թ.։ ՀՀ 2026թ. պետական բյուջեով հատկացված գումարը բավարար չէ անհրաժեշտ վճարումները կատարելու համար, ուստի անհրաժեշտություն է առաջացել վերաբաշխել համապատասխան չափով վարկային և համաֆինանսավորման միջոցներ։

3. Տվյալ բնագավառում իրականացվող քաղաքականությունը
Վերը նված 6 օբյեկտների /ՕԿՋ/ աշխատանքներն ավարտելու համար անհրաժեշտ է 132,904.8 հազ. դրամ, որն առաջարկում ենք վերաբաշխել նույն միջոցառման շրջանակում Ջրային կոմիտեին հատկացված միջոցների՝ Արզնի-Շամիրամ 2-րդ հերթի ջրանցքի Արուճի պոմպակայանի ջրընդունիչ ավազան հանդիսացող 10 հազ․ խմ ծավալով ՕԿՋ-ի հիմնանորոգման աշխատանքների մրցութային գործընթացի արդյունքում առաջացած տնտեսումից, ինչպես նաև «Զանգակատուն-Պարույր Սևակ ինքնահոս ջրագծի վրա մինչև 100 հազ․ խմ ծավալով ՕԿՋ-ի կառուցում» օբյեկտի համար հատկացված գումարից, հաշվի առնելով այն հանգամանքը, որ ՕԿՋ-ի համար հատկացված հողամասի նպատակային նշանակությունը փոփելու անհրաժեշտություն է առաջացել, որը ժամանակատար գործընթաց է, և հնարավոր է նախատեսված գումարը 2026 թվականին ամբողջությամբ չծախսվի։ Վերջինիս համար նախատեսված միջոցներից առաջարկում ենք վերաբաշխել նաև վերը նշված 7 օբյեկտների նախագծանախահաշվային փաստաթղթերը կրկնակի փորձաքննության համար անհրաժեշտ  848.5 հազար դրամը։
«Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ»  միջոցառման շրջանակներում իրականացվող «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագիր» միջոցառման համար պահանջվող գումարը կազմում է 60,465.3 հազար դրամ, որն առաջարկում ենք վերաբաշխել նույն վարկային ծրագրի շրջանակներում հատկացված ոչ ֆինանսական ակտիվների գծով նախատեսված ծախսերից՝ ՀՀ 2026 թվականի պետական բյուջեի «1072 Ջրամատակարարման և ջրահեռացման» ծրագրի «Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում Ջրամատակարարման և ջրահեռացման ենթակառուցվածքների հիմնանորոգում» միջոցառման համար նախատեսված՝ վարկային և ՀՀ կառավարության համաֆինանսավորման միջոցներից։

4.Կարգավորման նպատակը և բնույթը
Ոռոգման ոլորտում առաջնահերթ և հրատապ լուծում պահանջող աշխատանքների իրականացում, ինչպես նաև «Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ» միջոցառման վարկային համաձայնագրի պահանջների կատարում՝ ծրագրի հետագա ընթացքն ապահովելու համար:

5. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ ՏԿԵՆ ջրային կոմիտեի կողմից:
6.Ակնկալվող արդյունքը
Ոռոգման ոլորտում առաջնահերթ և հրատապ լուծում պահանջող աշխատանքների իրականացում, մասնավորապես՝ վերը նշված ՕԿՋ-ների կառուցման և վերակառուցման շինարարական աշխատանքների ավարտ, ինչպես նաև «Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ» միջոցառման վարկային համաձայնագրի պահանջների կատարում՝ ծրագրի հետագա ընթացքն ապահովելու համար:

7. Տեղեկատվություն
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
Որոշման նախագծի ընդունմամբ այլ նորմատիվ իրավական ակտեր ընդունել անհրաժեշտ չէ:
8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի և ՀՀ կառավարության 18.11.2021թ. N 1902-Լ որոշման ՏԿԵՆ բաժնի 83.19 կետի պահանջից։

